
FJÁRMÁLARÁÐUNEYTIÐ 21. mars 2011 

Greiðsluafkoma ríkissjóðs janúar 2011 

Greiðsluuppgjör ríkissjóðs fyrir janúar 2011 liggur nú fyrir. Handbært fé frá rekstri var 
neikvætt um 10,9 ma.kr. en var neikvætt um 15,1 ma.kr. á sama tímabili 2010. Tekjur 
reyndust 896 m.kr. lægri en í fyrra á meðan að gjöldin drógust saman um 5,6 ma.kr. milli 
ára. Þetta er mun betri niðurstaða en gert var ráð fyrir í áætlunum þar sem gert var ráð fyrir 
að handbært fé frá rekstri yrði neikvætt um 16,3 ma.kr.  

Sjóðstreymi ríkissjóðs janúar 2007-2011 

  Í milljónum króna 

 2007 2008 2009 2010 2011 

Innheimtar tekjur 51. 972 56 587 55 117 27 559 26 663 

Greidd gjöld 28 339 31 597 38 916 42 682 37 079 

Tekjujöfnuður 23 633 24 990 16 201 -15 123 -10 416 

Söluhagn. af hlutabr. og eignahl. - - - - - 

Breyting rekstrartengdra eigna og skulda - 115  420 - 204 2 148 - 436 

Handbært fé frá rekstri 23 518 25 410 15 997 -12 975 -10 852 

Fjármunahreyfingar -30 342 -1 051  3 - 208 - 203 

Hreinn lánsfjárjöfnuður -6 824 24 359 16 000 -13 183 -11 055 

Afborganir lána - 60 - 576 - 662 -1 043 - 743 

   Innanlands - 60 - 576 - 662 -1 043 - 743 

   Erlendis - - - - - 

Greiðslur til LSR og LH - 330 - 330 - - - 

Lánsfjárjöfnuður, brúttó -7 214 23 453 15 338 -14 226 -11 802 

Lántökur 31 861 -3 550 11 401 12 988 12 324 

   Innanlands 31 861 -3 550 11 636 13 402 6 828 

   Erlendis - - - 235 - 414 5 496 

Breyting á handbæru fé 24 647 19 903 26 739 -1 238  522 

 

Innheimtar tekjur ríkissjóðs voru að upphæð 26,7 ma.kr. í janúar 2011 og eru það heldur 
minni tekjur en skiluðu sér á sama tíma í fyrra. Innheimtar tekjur voru þó 2,7 ma.kr. meiri 
en áætlun fjárlaga gerði ráð fyrir og stafar það einkum af meiri innborgunum á tekjuskatti 
lögaðila, fjármagnstekjuskatti og vaxtatekjum en reiknað var með.  

Skatttekjur og tryggingagjöld námu 23,3 ma.kr. og voru 6,2% yfir tekjuáætlun fjárlaga. 
Bókfærður tekjuskattur einstaklinga var 8,7 ma.kr. í janúarmánuði sem er aukning um 2,8% 
frá sama tíma í fyrra og 1,5% yfir tekjuáætlun. Tekjuskattur lögaðila nam 1,6 ma.kr. sem er 
1,1 ma.kr. aukning frá því í fyrra sem og yfir áætlun fjárlaga. Aukninguna milli ára má meðal 
annars rekja til hækkunar skatthlutfallsins úr 15% í 18% í ársbyrjun 2010, sem kemur fyrst 
fram í innheimtum tekjum 2011. Þá eru um 350 m.kr. vegna sérstakrar fyrirframgreiðslu á 
opinberum gjöldum stóriðjufyrirtækja, samkvæmt samningi þeirra við stjórnvöld. 

Greiðslurnar voru á eindaga í lok desember en voru þó að hluta til ekki greiddar fyrr en í 
janúar. Innheimtur fjármagnstekjuskattur var 1,5 ma.kr. í mánuðinum sem er töluverð 
aukning frá sama tíma í fyrra. Fjárlagaáætlunin gerði ráð fyrir 669 m.kr. tekjum og er 
innheimtan því um 800 m.kr. umfram það. Hér er um að ræða skatt af fjármagnstekjum á 
síðasta fjórðungi ársins 2010 sem greiddur var í janúar, en greiðslurnar dreifast á tvo 
mánuði þar sem gjalddaginn er 20. janúar og eindaginn 4. febrúar. Þetta er annað árið þar 
sem fjármagnstekjuskattur er greiddur fjórum sinnum á ári í stað einnar greiðslu í janúar líkt 
og gert var áður. Aðilar með takmarkaða skattskyldu hérlendis greiddu óvenjumikinn fjár-
magnstekjuskatt í janúar eða tæpar 800 m.kr., en hluti hans kann að vera endurkræfur 
síðar. Innheimta eignarskatta var 473 m.kr. og jókst verulega milli ára, mestmegnis vegna 
tilkomu auðlegðarskattsins, sem lagður var á í fyrsta sinn í ágúst 2010. Stimpilgjöld námu 
177 m.kr. og auðlegðarskattur 130 m.kr., og þá var hlutur erfðafjárskatts meiri en á sama 
tíma árið 2010 en hann nam 135,1 m.kr. en skatthlutfall hans fór úr 5% í 10% í ársbyrjun 
2011.  

Tekjur ríkissjóðs janúar 2009-2011 

 Milljónir króna  Breyting frá fyrra ári, % 

 2009 2010 2011  2009 2010 2011 

Skatttekjur og tryggingagjöld 53 912 24 718 23 323  -0,9 -54,2 -5,6 

Skattar á tekjur og hagnað 35 944 9 709 11 774  13,4 -73,0 21,3 

Tekjuskattur einstaklinga 8 661 8 492 8 726  9,8 -1,9 2,8 

Tekjuskattur lögaðila  549  441 1 577  64,6 -19,7 257,9 

Skattur á fjármagnstekjur 26 735  777 1 470  13,8 -97,1 89,3 

Eignarskattar  394  307  473  -52,6 -22,2 54,2 

Skattar á vöru og þjónustu 13 032 9 311 4 913  -24,5 -28,6 -47,2 

Virðisaukaskattur 9 554 5 216 1 240  -23,8 -45,4 -76,2 

Vörugjöld af ökutækjum  54  93  232  -93,7 72,3 148,9 

Vörugjöld af bensíni  789  882  919  1,6 11,8 4,2 

Skattar á olíu  448  500  518  -19,3 11,6 3,7 

Áfengisgjald og tóbaksgjald  939 1 265 1 202  5,1 34,7 -5,0 

Aðrir skattar á vöru og þjónustu 1 247 1 355  802  -23,9 8,7 -40,8 

Tollar og aðflutningsgjöld  904  557  306  6,0 -38,4 -45,1 

Aðrir skattar  223  426  320  46,0 91,2 -24,8 

Tryggingagjöld 3 415 4 408 5 537  -5,8 29,1 25,6 

Fjárframlög  10  10  11  14,1 0,5 9,4 

Aðrar tekjur 1 382 2 751 3 257  -49,1 99,1 18,4 

Sala eigna  0  178  73  - - - 

Tekjur alls 55 304 27 657 26 663  -3,3 -50,0 -3,6 

Skattar á vöru og þjónustu námu 4,9 ma.kr. í janúarmánuði sem er veruleg lækkun frá 
sama tíma árið 2010 eða 47,2%. Stafar það að mestu leyti af nýjum greiðslufrestunar-
heimildum í virðisaukaskatti, sem hafa mun meiri áhrif til lækkunar en þær heimildir sem 
giltu í janúar í fyrra. Þegar horft er á 4 mánaða meðaltal nemur raunlækkunin 7,7% (sjá 
mynd). 

Áréttað skal að myndin sýnir ekki þróun undirliggjandi skattstofna heldur tekjur ríkissjóðs á hverjum tíma (umfram 
almenna verðlagshækkun). Skattahækkanir hafa því áhrif á þann feril sem myndin sýnir. 

Virðisaukaskattur í janúar, sem kemur að mestu af innflutningi í mánuðunum nóvember og 
desember, nam 1,2 ma.kr. Það er óvenjulág fjárhæð sem stafar af því að greiðendum 
virðisaukaskatts í tolli var leyft að skipta greiðslu hans í þrennt og kom þá aðeins þriðjungur 
til greiðslu í janúar en 2/3 hlutar skatts þeirra sem nýttu sér greiðsludreifinguna koma til 
greiðslu í febrúar og mars. Aðrir veltuskattar, sem eru einkum ýmis vörugjöld, námu 3,7 
ma.kr. í janúar og drógust saman um 10,3% frá fyrra ári og voru um 500 m.kr. undir 
tekjuáætlun fjárlaga. Tekjur af tryggingagjaldi í janúar voru 5,5 ma.kr. sem eru 1,1 ma.kr. 
meiri tekjur en í fyrra og í samræmi við áætlun. Skil tryggingagjalds í janúar eru að mestu 
vegna launa desembermánaðar. Á grundvelli innheimtugagna má áætla að tryggingagjalds-
stofninn á árinu 2010 hafi aukist um 1,1% í krónum talið frá árinu 2009. Aðrar tekjur 
ríkissjóðs (aðrar en skatttekjur, fjárframlög og eignasala) námu 3,3 ma.kr. sem er 18,4% 
aukning frá janúar 2010. Hér er einkum um að ræða vaxtatekjur og tekjur af sölu vöru og 
þjónustu. Vaxtatekjur af endurlánum voru 1,2 ma.kr. umfram áætlun vegna kröfu sem var á 
gjalddaga 2010 en greidd í janúar 2011. Loks voru tekjur af sölu eigna 73 m.kr. en þær voru 
178 m.kr. á sama tíma í fyrra. 

 
Greidd gjöld námu 37,1 ma.kr. og drógust saman um 5,6 ma.kr. frá fyrra ári, eða um 
13,1%. Útgjöldin voru einnig verulega undir áætlun tímabilsins eða tæp 8%. Útgjöld til 
málaflokka breyttust mismikið milli ára en frekari greining á frávikum hvers málaflokks er að 
finna hér að neðan. Útgjöld flestra málaflokka voru innan áætlana á árinu og voru greidd 
útgjöld 3,1 ma.kr. innan heimilda ársins 2011. 

Vaxtagjöld ríkissjóðs drógust saman um 2,7 ma.kr. milli ára og voru jafnframt lítillega innan 
áætlana ársins. Útgjöld til almennrar opinberrar þjónustu jukust um 275 m.kr. á milli ára en 
var 374 m.kr. innan áætlana ársins. Útgjöld til almannatrygginga og velferðarmála drógust 
saman um 933 m.kr. milli ára og voru jafnframt 277 m.kr. innan áætlana ársins. Þessi 

samdráttur milli ára skýrist að mestu með flutningi á málefnum fatlaðra frá ríki til 
sveitarfélaga.  

Útgjöld til heilbrigðismála stóðu nokkurn veginn í stað milli ára en voru 282 m.kr. innan 
áætlana. Útgjöld til efnahags- og atvinnumála drógust saman milli ára um 413 m.kr. 
Jafnframt voru útgjöld til þess málaflokks 1,8 ma.kr. innan áætlana. Áætlanir höfðu gert ráð 
fyrir að útgjöld vegna ýmissa framkvæmdaliða t.d. Vegagerðarinnar væru meiri í janúar en 
raunin varð. Útgjöld til menntamála voru 1,5 ma.kr. lægri en á sama tímabili í fyrra og voru 
636 m.kr. innan áætlana. Mest drógust saman útgjöld til Lánasjóðs íslenskra námsmanna 
um 1,5 ma.kr. sem er jafnframt 441 m.kr. innan áætlana. Þessi frávik skýrast að mestu með 
flutningi á greiðslum milli ára. Útgjöld til menningar-, íþrótta- og trúmála voru 159 m.kr. 
lægri en á sama tímabili í fyrra og um 60 m.kr. lægri en áætlanir gerðu ráð fyrir.  

Útgjöld til löggæslu, réttargæslu og öryggismála drógust saman um 689 m.kr. milli ára en 
voru í takt við áætlanir. Þarna munar langmest um fjárfestingar Landhelgissjóðs en á árinu 
2010 voru mikil útgjöld vegna kaupa á flugvél fyrir Landhelgisgæsluna og nýju varðskipi. 
Útgjöld til umhverfisverndar eru nokkurn veginn óbreytt á milli ára en voru 149 m.kr. innan 
áætlana þar sem útgjöld Úrvinnslusjóðs og Endurvinnslunnar voru lægri en hafði verið gert 
ráð fyrir. Útgjöld til Varnarmála jukust um 162 m.kr. og voru þau jafnframt 180 m.kr. yfir 
áætlunum tímabilsins. Útgjöld til húsnæðis- skipulags- og veitumála drógust saman um 35 
m.kr. milli ára og voru 49 m.kr. innan áætlana. Óregluleg útgjöld jukust um 387 m.kr. milli 
ára og voru jafnframt 477 m.kr. meiri en gert var ráð fyrir í áætlunum sem skýrist að mestu 
með útgjöldum vegna ríkisábyrgða. 

Gjöld ríkissjóðs janúar 2009-2011 

 Milljónir króna  Breyting frá fyrra ári, % 

 2009 2010 2011  2010 2011 

Vaxtagreiðslur 2 113 5 639 2 977  166,9 -47,2 

Almenn opinber þjónusta 3 013 1 007 3 562  -66,6 253,7 

Varnarmál  84  69  231  -17,9 234,8 

Löggæsla, réttargæsla og öryggismál 1 299 2 063 1 373  58,8 -33,4 

Efnahags- og atvinnumál 3 226 3 086 2 673  -4,3 -13,4 

Umhverfisvernd  226  174  167  -23,0 -4,0 

Húsnæðis- skipulags- og veitumál  14  51  16  264,3 -68,6 

Heilbrigðismál 8 933 9 099 8 855  1,9 -2,7 

Menningar- íþrótta- og trúmál 1 726 1 630 1 471  -5,6 -9,8 

Menntamál 7 046 7 392 6 609  4,9 -10,6 

Almannatryggingar og velferðarmál 10 575 8 556 7 875  -19,1 -8,0 

Óregluleg útgjöld  660 3 917 1 269  493,5 -67,6 

Gjöld alls 38 916 42 682 37 079  9,7 -13,1 
 

Lánsfjárjöfnuður ríkissjóðs. Hreinn lánsfjárjöfnuður var neikvæður um 11,1 ma.kr. Er það 
um 2,1 ma.kr. betri staða en á sama tíma í fyrra. Afborganir af lánum ríkissjóðs námu 743 
m.kr. og voru af innlendum skuldum. 

Lántökur námu 12,3 ma.kr., þar af námu innlendar lánahreyfingar 6,8 ma.kr. Gefin voru út 
óverðtryggð ríkisverðbréf fyrir 16,3 ma.kr. en á móti lækkaði stofn ríkisvíxla um 9,5 ma.kr. 
Endurmat gjaldeyrisreikninga nam 5,5 ma.kr. 

 


